
Kosovë 
Përpjekjet kundër terroriste të Kosovës janë vështirësuar për shkak të vijave 
kufitare të përshkueshme që lehtësisht kalohen nga individë që trafikojnë njerëz 
ose mallra. Shërbimi policor kufitar i Kosovës është shërbim i ri dhe i mungojnë 
pajisjet themelore: zyrtarët kufitar dhe doganor që paguhen pak, shpesh ndodhte 
të korruptoheshin lehtë.  
Përderisa NATO ka ekipe lëvizëse që patrullojnë pjesët kufitare deri tek kufiri dhe 
vijat administrative kufitare, terroristët mund t’i shfrytëzonin rrugët e kalueshme 
që dërgojnë në Kosovë.  
Administrata e Përkohshme e Misionit të Kombeve të Bashkuara në Kosovë 
(UNMIK) ka vazhduar ta administrojë Kosovën sipas Rezolutës së Këshillit të 
Sigurimit të OKB-së 1244, dhe t’i vëzhgojë veprimtaritë e dyshimta terroriste me 
Institucionet e Përkohshme për Vetëqeverisje (IPVQ). Institucionet e 
Përkohshme dhe UNMIK-u i kanë monitoruar OJQ-të e dyshimta për financimin e 
lëvizjeve të ekstremistëve islamik dhe ekstremistëve shqiptar.  
Zyrtarët besonin se vetëm disa nga më shumë se 400 OJQ-të që veprojnë në 
Kosovë ishin të përfshira në veprimtari të dyshimta, dhe kërkuan që të 
parandalohen ekstremistët nga shfrytëzimi i OJQ-ve për të ngulur rrënjë në 
Kosovë.  
Si pasojë, komunat e autorizuan shfrytëzimin e objekteve publike të OJQ-ve për 
mbledhje fetare vetëm me pajtimin e komunitetit përkatës fetar. Bashkësia 
Islame e Kosovës (BIK) ka raportuar se i ka vlerësuar rreth 20 aplikacione të 
OJQ-ve kryesisht të huaja dhe i ka refuzuar katër regjistrime për shkak të 
programit dhe pjesëmarrësve të propozuar.  
Njësia operative kundër terrorizmit e policisë së UNMIK-ut (CTTF) është 
parimisht përgjegjëse për përpjekjet e Kosovës kundër terrorizmit dhe ka 
raportuar se objektivat e tyre në vitin 2006 kanë kaluar nga masat reaguese në 
ato parandaluese. Kjo njësi ka marrë përkrahje informative dhe analitike nga 
Njësia e Inteligjencës Qendrore (CIU) dhe nga Njësia Ndërlidhëse për 
Inteligjencë pranë Policisë së UNMIK-ut (ILU). Në tetor, me përkrahjen dhe 
udhëzimin e Policisë së UNMIK-ut, Shërbimi Policor i Kosovës e ka themeluar 
Njësinë e saj Kundër Terrorizmit (CTU), me gjashtë oficerë.  
Përderisa nuk ka pasur raste të reja të terrorizmit, Departamenti i UNMIK-ut për 
Drejtësi (DOJ) ka raportuar se kërcënimi i dëshmitarëve gjatë hetimeve dhe 
fazës së gjykimit i ka penguar ndjekjet penale të terrorizmit që janë në zhvillim e 
sipër.  
Sipas Departamentit për Drejtësi të UNMIK-ut, programi i dobët për mbrojtjen e 
dëshmitarëve dhe mungesa e marrëveshjeve për zhvendosje të dëshmitarëve 
nëpër vende jashtë Kosovës e ka bërë të vështirë bindjen e dëshmitarëve për të 
dëshmuar. Po ashtu, zyrtarët ndërkombëtar ende merreshin me rastet e 
terrorizmit për shkak të brengave se zyrtarët vendor mund të ju ekspozohen 
kërcënimeve.   



Përderisa zyrtarët e Kosovës mundoheshin që t’i vendosnin autorët veprave 
terroriste para drejtësisë, ekstremistët vendor, që vepronin individualisht dhe në 
grupe, vazhdonin të ushtronin dhunë, ndonjëherë drejt institucioneve të 
qeverisëse lokale dhe ndërtesave të Kombeve të Bashkuara. Përafërsisht,15 
sulme nga grupe apo individë të tillë kanë ndodhur duke përfshirë përdorimin e 
granatave të dorës, raketahedhësve të dorës (RPG), mjeteve shpërthyese dhe të 
shtënat.     
Ka pasur disa fatalitete dhe lëndime si rezultat i këtyre sulmeve. Në fillim të 
dhjetorit, grupe të burrave të armatosur dhe të maskuar, sipas raporteve duke u 
identifikuar si anëtar të Armatës Kombëtare Shqiptare (AKSH) kohë pas kohe 
ndalonin kalimtarët dhe veturat në pjesën perëndimore të Kosovës për t’i 
kontrolluar dokumentet e tyre të identifikimit. Më 5 dhjetor, burrat e maskuar 
hapën zjarr mbi zyrtarët e Shërbimit Policor të Kosovës në fshatin e Geçinës afër 
Gjakovës. Zëdhënësi i AKSH-së i vendosur në Tiranë, Gafurr Adili, tha për 
mediet kosovare se këto grupe nuk janë pjesë e AKSH-së.  
 
Qëllimi i USAID-it në Kosovë është që ta përforcojë integrimin e saj në 
bashkësinë Euro-Atlantike dhe ta promovojë kontributin e saj për integrimin etnik 
në rajon. Qëllimi i USAID-it është që ta ndihmojë Kosovën në kryerjen e 
transicionit nga administrimi ndërkombëtar në vetëqeverisje në mënyrë efektive 
dhe të qetë.  
USAID-i ofron trajnim dhe këshillim profesional për t’u siguruar që kosovarët ta 
krijojnë sa më shpejt kapacitetin në sektorët e politikave fiskale dhe ekonomike, 
zhvillimin e ndërmarrjeve private dhe menaxhimin e energjisë. Një program i tillë 
është Projekti për Përkrahje të Sektorëve  dhe Bizneseve, që i përkrahë bizneset 
më materiale ndërtimore, bagëti, dhe sektorët për pemë e perime duke ju 
promovuar prodhimtarinë, tregti dhe investim, identifikimin e tregut, marketing 
dhe mundësi të importuara-zëvendësuese dhe ofrimi i trajnimeve për 
përmbushjen e standardeve të Bashkësisë Evropiane.  
 
 


